ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը։
«Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, ինչպես նաև Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է հետևյալ հանգամանքներով.
- Երևանի 24236 զորամասում զորանոցային մասնաշենքերի սանհանգույցների վերանորոգման ընթացքում ի հայտ է եկել լրացուցիչ աշխատանքներ կատարելու անհրաժեշտություն` կապված արտաքին կոյուղագծի և օդափոխության համակարգի հետ, 
Լրացուցիչ աշխատանքների գնումը նախատեսվում է իրականացնել <<բանակցային ընթացակարգով առանց հայտարարության (ԲԸԱՀ)>> ընթացակարգով` համաձայն գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի (մայր պայմանագիր՝ ԲԸԱՇՁԲ-10/8-1, Կապալառու Արտաշատի Ջրշին ՍՊԸ)։
- ազատամարտիկների գերեզմանների կառուցման աշխատանքները 2013թ.ին ավարտելու համար անհրաժեշտ է ավելացնել որոշակի ծավալներ,
Լրացուցիչ աշխատանքների գնումը նախատեսվում է իրականացնել <<բանակցային ընթացակարգով առանց հայտարարության (ԲԸԱՀ)>> ընթացակարգով` համաձայն գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի (մայր պայմանագիր՝ ԲԸԱՇՁԲ-10/6-1, Կապալառու Աշխատանք ՍՊԸ)։
- Ստեփանավանում բնակելի շենքերի տանիքների վերանորոգման ընթացքում ի հայտ է եկել լրացուցիչ աշխատանքներ կատարելու անհրաժեշտություն` կապված փայտե կոնստրուկցիաների հետ,
Լրացուցիչ աշխատանքների գնումը նախատեսվում է իրականացնել <<բանակցային ընթացակարգով առանց հայտարարության (ԲԸԱՀ)>> ընթացակարգով` համաձայն գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի (մայր պայմանագիր՝ ԲԸԱՇՁԲ-10/4-1, Կապալառու Գետնառյուծ ՍՊԸ)։

- Խաչիկում Ռելեյի գործարանը բնակելի շենքի վերակառուցման ընթացքում անհրաժեշտ է կատարել լրացուցիչ աշխատանքներ՝ կապված տարածքի բարեկարգման հետ,

Լրացուցիչ աշխատանքների գնումը նախատեսվում է իրականացնել <<բանակցային ընթացակարգով առանց հայտարարության (ԲԸԱՀ)>> ընթացակարգով` համաձայն գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի (մայր պայմանագիր՝ ԲԸԱՇՁԲ-10/7-1 (2012թ.), Կապալառու Ստրոյսիթի ՍՊԸ)։

- շինարարության տեխնոլոգիական պրոցեսների հետ կապված (մինչ եղանակային պայմանների վատթարացումը տանիքների իրականացում, պատուհանների տեղադրում և այլն) անհրաժեշտ է իրականացնել շինարարական աշխատանքների որոշակի ծավալներ, որոնք համաձայն պայմանագրի գնման ժամանակացույցի պետք է իրականացվեին անհրաժեշտ ֆինանսական միջոցներ նախատեսվելու դեպքում (Երևանում ռազմական ինստիտուտի տարածքում ուսումնական ակադեմիայի մասնաշենքի կառուցում և Չոբանքարայում բնակելի շենքի վերանորոգում):

Վերոնշյալ աշխատանքների ծավալների ավելացումը նախատեսվում է իրականացնել գերակայությունից և առաջնահերթությունից ելնելով` մի շարք օբյեկտների համար նախահաշվով նախատեսված աշխատանքային ծավալների կատարման անհրաժեշտության բացակայության և հետագա տարիներ տեղափոխելու միջոցով: Լրացուցիչ ավելացվող շինարարական աշխատանքների համար առկա են սահմանված կարգով հաստատված և փորձաքննություն անցած նախագծանախահաշվային փաստաթղթեր։ Լրացուցիչ աշխատանքների գնումը նախատեսվում է իրականացնել <<բանակցային ընթացակարգով առանց հայտարարության (ԲԸԱՀ)>> ընթացակարգով` համաձայն գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի։
2. Ընթացիկ իրավիճակը և խնդիրները։

ՀՀ ՊՆ ԿՇ և ԶԲ վարչության կողմից ներկայումս իրականացվում են կապիտալ շինարարության և կապիտալ վերանորոգման 2013թ. հաստատված ծրագրի կատարմանն ուղղված միջոցառումներ` օբյեկտների մրցույթային գործընթացի կազմակերպման համար փաստաթղթերի կազմում, պայմանագրային հիմունքներով իրականացվող շինարարության և նախագծային աշխատանքների ընթացքի վերահսկում, ավարտված օբյեկտների շահագործման հանձնման-ընդունման գործընթացի կազմակերպում և այլն։
3. Կապիտալ շինարարության և կապիտալ վերանորոգման բնագավառում իրականացվող քաղաքականությունը։
ՀՀ ՊՆ ԿՇ և ԶԲ վարչության կողմից շինարարական աշխատանքների կազմակերպումը կատարվում է համաձայն ՀՀ քաղաքաշինության նախարարության կողմից հաստատված կարգերի և ՀՀ-ում գործող շինարարական նորմերի ու կանոնների։
4. Կարգավորման նպատակը և բնույթը։
Ծրագրի փոփոխության նպատակն է 2013թ.-ին ավարտել ազատամարտիկների գերեզմանների կառուցման և բարեկարգման աշխատանքները, ինչպես նաև Երևանում ռազմական ինստիտուտի տարածքում ուսումնական ակադեմիայի մասնաշենքի կառուցմանը և Չոբանքարայում բնակելի շենքի վերանորոգմանը արագ տեմպ հաղորդելը։

5. Նախագծի մշակման գործընթացում ներգրավված ինստիտուտները և անձինք։

Ծրագրի փոփոխության աշխատանքներին մասնակցել են` ՀՀ ՊՆ ԿՇ և ԶԲ վարչության, ՀՀ ՊՆ ՆՏԱ դեպարտամենտի, ՀՀ ՊՆ ՆՏԱԴ ՏՎ և ԳՓՁ վարչության, ՀՀ ՊՆ իրավաբանական վարչության և ՀՀ ՊՆ ՖԲ վարչության մասնագետները։

6. Ակնկալվող արդյունքը։

Ծրագրի փոփոխության արդյունքում 2013թ.-ին կավարտվեն ազատամարտիկների թվով 34 գերեզմանների կառուցման և բարեկարգման աշխատանքներ։ Ընդհանուր առմամբ ծրագրի փոփոխման արդյունքում 2013թ. հաստատված ծախսերի ավելացում կամ նվազեցում չի նախատեսվում։

ՀՀ ՊՆ ԿՇ ԵՎ ԶԲ ՎԱՐՉՈՒԹՅԱՆ ՊԵՏ

ՔՀԾ 2-րդ դասի պետական խորհրդական


Ա.ԳՐԻԳՈՐՅԱՆ

ՏԵՂԵԿԱՆՔ

<<Հայաստանի Հանրապետության 2013 թվականի պետական բյուջեում բերաբաշխում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ վերաբաշխում, փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ

<<Հայաստանի Հանրապետության 2013 թվականի պետական բյուջեում վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ վերաբաշխում, փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ 2013 թվականի ՀՀ պետական բյուջեի ծախսերի աճի կամ նվազման անհրաժեշտության մասին

Որոշման նախագծի ընդունմամբ 2013 թվականի ՀՀ պետական բյուջեում ծախսերի ավելացման կամ նվազման անհրաժեշտություն չի առաջանում:

Ներկայացված փոփոխությունը չի հանգեցնի գնումների պայմանագրերով ստանձնած պարտավորությունների չկատարմամբ պայմանավորված ֆինանսական լրացուցիչ ծախսերի:

